
lefa. LefatSe e se e le motsana motho ha a sana se-
koti sa ho ipata. Lefu la motho ke ntho e kholo e ke
keng e fella feela. Hangata motho ha etsa botloko-
tsebe, joale a bile a getella ka ho bolaea tse ling tsa libupuoa
tsa Morena Molimo ka sehloho se hlollang, na o na tseba hore
le eena le tla mo chabela letsatsi hore se mo pitle?

Na hona le motho ea nang le tokelo ea ho nka bophelo ba
motho e mong, moo lefatS8eng leo re phelang ho lona? Ke
hopola hore ke ‘Mopi oa rona feela ea tla re lata ka nako ea
teng ho ea ‘musong oa hae oa leholimo o sa feleng.

Re tla hopola sehloho seo melaelloa enoa oa monna oa
Mosotho a ileng a se etsa Fobane Ha Tumo, moo a ileng a
bolaea ka sehloho batho ba kenyeletsang le mosali oa moi-
mane le ho chesa likoloi tsa e mong lore. Haeba hone ho thoe
likhang li teng, na ke toka hore li rararolloe ka ho bolae ba
bang? Ke lumela lipuisano ke eona ntho ea pele e bile e le ea
bohlokoa e ka fanang ka tharollo ea moshoelella.

Ruri re babatsa tSebeliso-‘moho ea Sepolesa sa Lesotho
le sa Afrika Boroa, ka tsela eo se ileng sa tlola majato le ho
tsoma melaelloa enoa ho fihlela ba bile ba mo fumana hore a
tseba ho tla arabela matjala ana a hae a soto ao a entseng, a
bile a file naha ea rona seriti se sebe ho machaba.

Hangata bahiri ha ba utloisisi hore mosebetsi hore o tl'o
tsamaee ka thello, ba lokela ho qala ka tSireletso pele e be
kamorao e ba tlhahiso, empa kea o bolella Mosotho oa heso
hase ntho e teng ho hang. Basebetsi ba hatelloa, ba hlekefet-
soa esita le ka tlhekefetso ea motabo.

Joale ke ithutile hore na mabaka ke afe, ke hobane baseb-
etsi ha ba tsebe moo ba ka tlalehang tlhekefetso hona teng.
Tlhekefetso le khatello mosebetsing ke bothata bo ntseng bo
le teg bo hlokang mehato e matla, haholo-holo ea molao, ho
sireletsa basebetsi. Hona le maemo a mang moo basebetsi
ba sebelisoang hampe ke bahiri le batho ba maemong a pha-
hameng mosebetsing.

Mokhatlo oa Machaba oa Bosebetsi (ILO), ruri o shebane
le ho felisa tihekefetso le khatello ea basebetsi. ‘Muso le ona
kannete o kentse letsoho hore e be ho thehiloe tataiso ena
ea bohlokoa ea ho netefatsa hore basebetsi ba sireletsehile
mefuteng e fapakaneng ea tlhekefetso libakeng tsa mosebet-
si. Haele hantle tihekefetso le khatello li ka ama bophelo ba
kelello ea basebetsi, tsa fokotsa boitSoaro bo botle mosebets-
ing le tlhahiso, ‘me getellong tsa ama boleng ba litSebeletso
tse fuoang sechaba.

Motho ha sebelitse ka thata ka boitelo, boitlhabo le boiph-
ano esita le mamello le boikokobetso, ke hobane getellong o
lebeletse hore a tle a fumane mopusto oa hae. Taba ena ea
bahlanka ba Palo ea Sechaba e se e nkile nako e telele ha-
holo joale e tSohloa, feela ho sa fihleloe tharollo. E be molato
keng ho lefapha le ikarabellang? Na ho fetola mokhoa oa lefa
kapa hona ho fetola bahlanka ba bacha ke lona lebaka le seti-
sang bahlanka bao hore ba lefuoe? Litaba li senyeha ha ho le
tjena. Ruri kea le eletsa tlohellang ho bapala ka mathe metsi
a le teng. Batho ha ba sebelitse ha ba fumane se ba lokelang.

Bohlasoa bo kahar’a naha ea rona ruri bo ea nyahamisa,
bo re bont8a hore ha re na boikarabello ntiheng ea bohloeki.
Lirapa tsa rona e leng sa TSehlanyane le sa Bokong ke lirapa
tse tummeng ka ho hohela bahahlaoli, ka lebaka la matlotio
a tlholeho ao li nang le ona, a fanang ka monyetla e ho boha
botle ba naha le ho ithabisa.

Lithaba tse pota-potileng serapa sa TSehlanyane li na le
mehloli ea metsi, e leng se bontSang bohlokoa ba ho baballa
tikoloho ena ea rona. Lirapa tsena li kenya letsoho moruong
oa naha, haholo-holo kaha Lesotho le rekisetsa Afrika Boroa
metsi. Bohlasoa bo libakeng tsena bo thiba letsatsi ba lipola-
setiki, libotlolo le makolokoti tseo li bileng li le kotsi ho silafatsa
tikoloho le ho ba kotsi ho liphoofolo. Basotho ba hanaleha e le
mona ho thoe ba lefelle polasetiki, hoa tSoana. ‘Nete ea taba
ke hore ha tikoloho ea rona e ka lula e hloekile, batho, liphoo-
folo, limela le liphoofolo li tla hema moea o hloekileng o fa-

' nang ka bophelo. Basotho ha re bolokeng Lesotho le hloekile.

etho sa Ntlo
ea Bakhethoa
Machesetsa Mo-
fomobe, e bile
e le Moetapele oa Mokha
oa Sechaba sa Basotho
(BNP), o kopile 'Muso oa
Lesotho ho nanabetsa let-
soho ho moithuti oa Seko-
lo sa Wedela, Gauteng, ho
bona hore o fumana kalafo
e litsing tsa bophelo Afrika
Boroa.

Litaba tsena li hlahelle-
tse, puong ea hae ka la
12 Mphalane monongoaha,
Ntlong ea Bakhethoa, moo
a hlalositseng ha moithuti
enoa oa Lesotho o ile a ot-
loa ke ferene kulo nakong
eo ho bileng le ho thunya-
na ho etsahetseng ntlong
ea mothamahane, moo ho
bolailoeng batho ba 18, a le
moo a lulang teng.

O bontsitse hore Katleho
Ramalefane o tsoile kot-
si hampe, kaha a amehile
masapong ka lebaka la
ketsahalo ena, ‘me o loke-
la ho sebetsoa hore kulo e
ntSoe ho eena. Moithuti eo
o tlile ho eena kamor’a ho
haneloa kalafo ho se seng
sa lipetlele, naheng eo ka
lebaka la hobane e le let-
soa-ntle.

O itse ba ne ba ile ba
tseba hore nakong ea ho
tSoaroa ha ‘moka oa Le-
sotho le Afrika Boroa, moo
linaha bobeli li ileng tsa
tebisa likamano tsa tsona,
tse ling tsa tse t3ohliloeng
li kenyelletsa Litokelo tsa
Mantlha tsa Basotho ba
phelang naheng eo ka leb-
aka la mosebetsi, moo a
bontSitseng hore maemo ha
e le ana, ‘muso o lokela ho
ba thusa hore litokelo tsa

naha ena karolong ea 27(3)
o sireletsa litokelo tsa batho
bohle, ho kenyelletsa le taba
ea hore batho ba lumelloe
ho kena litsing tsa bophelo
ha feela ba le kahar’a naha.

Setho se seng sa Para-
mente, Prof. Nqgosa Ma-
hao o bontSitse hore naha
ea Afrika Boroa ke naha e

thehiloeng ka melao, ‘me
molao-theo oa eona ha o lu-
mellane le taba eo setsi seo
sa bophelo se e buileng,
moo a bontSitseng hore le
komisi ea litokelo tsa botho

ea naha eo ha e lumellane
le litaba tsena.

A supa hore le Mokhatlo
oa Machaba a Kopaneng
(UN), tabeng ea basebetsi
ba linaha e re ha ho motho
ea lokelang ho tingoa litSe-
beletso tsa bophelo a le
naheng e ‘ngoe, a na le li-
tokomane kapa a sena tso-
na. Ka hona a tiisa hore o
tlatsa taba ea hore ‘muso o
thuse moithuti eo ho fuma-
na litSebeletso tsa bophelo,
naheng eo.

Mokhethoa oa Hloahlo-
eng Katleho Mabeleng, o
supile hore ke Basotho ba
‘maloa ba lebatooa la habo
ba ileng ba thunngoa Afrika
Boroa likhoeling tse sa tsoa
feta, ‘me ba timela, 'me ba
ne ba hanetsoe ho kena lits-
ing tsa bophelo naheng eo.

A re ‘muso o lokela ho tla
ka leano le supang hore na
ho sebetsoe joang, bakeng
sa Basotho ba tingoang
litSebeletso tsa bophelo ba
le naheng eo kaha litaba
tsena li etsahala hangata.

L83 K]] Baemale moithuti
'

asotho ba re molato ha o bole, le ka ngoana o ka o

Letona la Liphatlalatso,
Likhokahanyo, Mahlale,
Tsebeliso ea Mahlale le Bo-
gapi Mohlomphehi Nthati
Moorosi, o ananetse taba
ea ho tlisoa ha kopo ena
ka ntlong, ‘me a supa hore
seo ke lehoetla ho bona e le
‘muso.

A kopa Monghali Mofo-
mobe hore a ba fe linomoro
tsa motsoali oa moithuti eo,
hore e le ‘muso ba bone na
ba thusa joang hore a tsebe
ho fumana thuso, joalokaha
ho tsebahala hore ‘muso o
na le lipetlele tseo o0 nang le
selekane le tsona tsa naha
eo hore bakuli ba Lesotho
ba isoe teng. Moorosiare le
boemong bona ho ntse ho
ena le se ka etsoang hore

Bahlanka ba suoa lerapo la puleng

Nthabeleng Seitlheko

omiti ea
Litletlebo  Nt-
long ea Maho-
sana, e kene
lipakeng tabeng ea me-
putso le litsieane tse sa
lefshoang tsa bahlanka
ba 451 ba neng ba hiri-
loe ke Lefapha la Lipalo
(BOS) bakeng sa palo ea
sechaba ea 2026.

Litaba tsena li hlahelle-
tse tulong ea komiti, ka la
13 Mphalane monongoa-
ha, moo bahlanka bana
ba neng ba hlahisitse
litletlebo tsa bona ka ho
lieha ho lefshoa ke lefa-
pha, ba kopa hore Ntlo e
ba thuse ho fumana me-
putso ea bona.

Ke hona mona moo
setho sa Ntlo ea Mahosa-
na, Mohlomphehi Leboea
Khoaele, o Kkhothalelit-
seng lefapha ho sebetsa
le bahlanka bao ho nete-
fatsa mabitso a bona le
ho hlahloba hore na ke
ba fe ba ntseng ba kolo-
toa meputso.

O itse Lefapha le lokela
ho netefatsa hore litoko-
mane le likonteraka tsa
bahlanka bao i phetha-
hetse, e le hore tSebet-
so ea ho ba lefa e tle e
tsoele pele ntle le tieho e
‘ngoe.

Setho sa Komiti Dr.
Thabiso Lebese, o bile
a hlalosa hore lefapha
leo le lokela ho amohe-
la hore ho bile le phoso,
ka ho hloleha ho geta ho
lefa bahlanka bohle ba
neng ba hiriloe bakeng sa
mosebetsi ona.

A re tiehiso ena e bakile
mathata ho bahlanka,
hoo ba bang ba bileng ba

qobelleha ho batla thuso

litsing le mafapheng a
mang ka lebaka la ho se
lefshoe.

Dr. Lebese o bontSitse
hore Lefapha le ne le tse-
ba esale pele hore mok-
hoa oa ho lefa bahlanka o
tla fetoha, hape ho tla se-
belisoa bahlanka ba ba-
cha tSebetsong. Ka hona,
o itse le ne le lokela ho
itokisetsa liphetoho tseo
e sa le galong ho qoba
mathata a teng hona
joale. Leha ho le joalo, o
ananetse khatelopele ea
Lefapha ka hore ebe le
se le lefile karolo e fetang
93 lekholong ea bahlanka
ba palo ea sechaba.

Ha a fana ka tlhaloso
lebitsong la Lekala la Li-
chelete le NtSetsopele

ea Meralo, ea tSoereng
molepo e le Motlatsi oa
Mongoli e Moholo, Mah-
lape Ramoseme, o itse

ho bile le ligholotso tse
‘'maloa tse sitisitseng
tefo ea bahlanka bana.
O hlalositse hore tse ling
tsa ligholotso li bakiloe ke
ho lahleha le ho arohana
ha litokomane le likonter-
aka tsa bahlanka, e leng
se entseng hore lekala le
gete nako le leka ho li fu-
mana hape. Are ho ile ha
hlokahala hore bahlanka
ba bang ba letsetsoe ho
koptjoa hore ba fane ka
litokomane tse neng li le
sieo.

Ramoseme o itse ho
hiriloe bahlanka ba 6 797
bakeng sa Palo ea Sech-
aba ea 2026, bao ho
bonaba5679enengele
ba balang malapa, ha ba
1 118 e le basupisi. O itse
ho fihlela joale, bahlanka
ba 6 346 ba se ba fumane
meputso ea bona, e leng
karolo ea 93,4 lekholong
ea bahlanka bohle ba

neng ba hiriloe. Leha ho
le joalo, ba 451 ba ntse
ba emetse meputso ea
bona.

E le tharollo ea both-
ata bona, Ramoseme o
tSepisitse hore nakong
ea beke ho tloha ka La-
bobeli, lekala le tla be le
lefile bahlanka ba 369
ho ba 451 ba ntseng ba
kolotoa. O itse kamor’a
ho lefa bahlanka bao ba
369, ho tla sala ba 92 ba
sa lefshoang, bao lekala
le ntseng le emetse hore
ba fane ka litokomane tse
hlokahalang hore ba tle
ba lefshoe.

Mabapi le tieho ea
litefo, o boetse a supa
hore ho fetoloa ha mok-
hoa oa ho lefa le ho ba
bacha ha bahlanka ba
neng ba abetsoe moseb-
etsi oa ho lefa, ke tse ling
tsa lintho tse tlatselitseng
bothateng bona. A tii-
sa hore lekala le tla lefa
beng ba lipere tse sebe-
lisitsoeng nakong ea palo
ea sechaba bao le bona
ba ntseng ba emetse
litefo tsa bona.

Leha ho le joalo, o
hlakisitse hore lekala le

ke ke la lefa chelete ea
moea o0 bahlanka ba
reng ba o rekile ka bo
bona, hobane ho ea ka
eena, tefo eo e ne e sa
kenyeletsoa likonterak-
eng tsa bona.

Ha a bua lebitsong la
bahlanka ba Palo ea
Sechaba, Ntaoleng Nt-
soaole o kopile Ntlo ea
Mahosana ho kenella
tabeng ena e le hore ba
fumane litsieane le me-
putso ea bona. O itse
bahlanka ba ile ba etsa
likopo tsa mesebetsi, ba
bitsetsoa mosebetsing,
ba tekena likonteraka
‘'me ba phetha mesebetsi
€0 ba e abetsoeng, empa
ba ntse ba sa lefshoe ho
fihlela joale.

A hlalosa hore litsieane
tseo ba neng ba lokela
ho li fumana pele ba gala
mosebetsi ha ba ka ba li
fumana, esita le kamor’a
hore ba gete mosebetsi.

A boela a re ba ntse ba
emetse meputso ea bona
hammoho le chelete ea
moea oo ba reng ba ne
ba tSepisitsoe hore ba tla
o lefshoa, kaha ba ne ba
sebelisa oa bona.

(30) days of this publication.

ADDRESS: HA ABIA
CELL NO: (+266) 6314 7010
NAME:

Estate Late E802/2026 MATSEBETSEBE MONOTO
Notice is hereby given in terms of section 61(b) of the Administration of Estates)
and Inheritance Act No.2 of 2024; calling upon all creditors of the deceased to
lodge their claims with the admisnistration of the deceased's estate within thirty|

The address at which the said claims can be lodged is mentioned hereunder;

LEHLOHONOLO MONOTO

Notice is hereby given in terms of section 61(b) of the Administration oil
Estates and Inheritance Act No.2 of 2024;

ESTATE NOTICE

MOELETSI O TSEHETSA BACHA

TsSeliso Thakholi

acha ba bane e leng

Lerato Mokhethi,

Palesa  Telukhuno-

ana, TSepo Maima-
na le Keletso Monareng ba
Maputsoe seterekeng sa Le-
ribe ba ikopantse ho loantSa
tlala, tlhobolo le tlhokahalo
ea mesebetsi, ka ho ithehe-
la khoebo e ntseng e le ncha
haholo e hlahisang mefuta e
fapakaneng ea nama ea kolo-
be e bitsoang Maputsoe Pre-
mium Pork.

Ka likolobe tse peli tseo ba
ileng ba gala ka tsona ka 2021,
kajeno ba se ba tseba ho ip-
helisa le ho phelisa malapa a
mangata ka tlhahiso ea nama,
kaha ba boetse ba rekisetsa
batho nama ka bonngoe, ka
mekhatlo le batho ba phehang
seterateng. Nama eo ba e re-
kisang ba itlhahisetsa eona ka
ho ithuoela likolobe tseo e leng
tsa bona. Ba boetse ba hlahi-
sa le malinyane a mofuta oa
Large White e leng kolobe e
tSoeu le Duroc e leng kolobe e
'mala o mosootho. Bacha bana
ba li beha tjena:

KHETHO EA

LIKOLOBE
Re ile ra ithuta pele re qala
mosebetsi oa rona hore nama
ea kolobe e ratoa haholo ho
feta ea liphoofolo tse ling. Ra
boela ra ithuta hore karolo e
kholo ea sechaba sa habo
rona se phelang Maputsoe le
mathoko a eona se rata nama
ea kolobe haholo. E 'ngoe
e kholo eo re ileng ra e rata
haholo ka leruo la likolobe ke
hore lihola kapele. Mohlala:

Ka likhoeli tse tSeletseng feela
u se u ka li rekisa le phepo ea
tsona e bobebe haholo, kaha li
ja eng kapa eng.

TLHAHLOBO
E re kaha nama ke lijo tsa
bohlokoa haholo bophelong
ba batho, pele likolobe lihlajoa
ngaka e ba teng ho hlahloba
hore na ha ena mafu. Kamor'a
ho e hlahloba le eona nama
e'a hlahlojoa, 'me haeba ena
le bothata nama e joalo e ke
ke ea rekisetsoa sechaba ho
hang. Kamor'a hlahlobo nama
e kenngoa kahar’a sehatsetsi
ho e boloka e ntse e hloekile e

bile ena le boleng.

MEFUTA EA NAMA

Re na le mefuta e meraro ea
likolobe eo re hlahisang nama
e sa tSoaneng, e leng kolo-
be e tSoeu e nang le nama e
ngata mafura a fokola haholo,
'me nama ea teng kaha e nga-
ta re e rekisetsa bo-ralilakha
le baitSokoli. Ke eona eo re
boneng ba e rata haholo. Re
boetse re e sebelisa ho etsa
boroso, bacon le nama e halik-
iloeng.

Re boele re be le kolobe e
sootho e hlahisang nama e
'mala o mofubelu. Mofuta ona

0a nama batho ba e reka ha-
holo bakeng sa ho etsa 'braai,
machato le mekete. Kolobe ea
ho getela eo re nang le eona ke
Landrace 'me nama ea teng re
e sebelisa bakeng sa bareki ho
phehela malapa kapa mekete e
meholo.

LIHLAHISOA

Karolo e kholo ea lihlahisoa
tseo re li etsang ka mefuta eo
re seng re e boletse ea nama
ea kolobe, ke boroso e mona-
te haholo e sitsoeng ea kolobe
e kopantsoeng le linoko. Re
etsa 'Bacon' le 'Ham' ka nama
ea mokokotlo le ea serope e

[

tSetsoe ka letsoai. Re boetse
re etsa 'chops & ribs' le nama
e ka halikoang. Ka mokhoa o
tSoanang mefuta ena ea nama
e ntse e ka sebelisoa me-
keteng, machatong le mafung.

Kaholimo ho tsohle re rekisa
lihlooho le lithoko a likolobe,
kaha re ithutile hore bareki ba
bangata ba rata ho lipheha ba
ithekisetsa tsona. Ke lijo tse
monate tse theko e tlase ha-
holo. Re tlhotla le mafura le ho
etsa nama e omisitsoeng.

'MARAKA

Kaha khoebo ea rona e sa
ntse e le ncha 'me ke hona
e ntseng e hola re sa ntse re
fumaneha Maputsoe le Hlotse
feela, empa morero ke hore
iphumane re tletse litereke tse-
na tse leshome tsa Lesotho.
Re lakatsa ho ba le polasi e
kholo e tla hlahisa malinyane
ka bongata e be rea rekisetsa
bacha ba bang ba tsebe bo itl-
hahisetsa mesebetsi. Takatso
ea rona ke ho theha mesebetsi
e mengata ka nama ea kolobe
feela, joaloka ha ho etsahala
ka nama ea kholo.

KELETSO

HO BAREKI
Bareki ba khabane se ke la
itloaetsang ho reka nama e re-
kisoang seterateng e se nang
setempe sa ngaka. E ka o ba-
kela mathata ka linako tse ling.
Nama leha e ka ba ntle ea ba
theko e tlase, empa etsa bon-
nete ba hore e hloekile, kaha
bophelo ba hau bo bohlokoa
ho e feta. Rona nama ea rona e
ikhetholla ka ho ba le setempe
sa ngaka e le bopaki ba hore
e tSireletsehile khahlanong le
mafu le lintho tse ling tse ngata.

Ho feta mona e'a hlabosehal!

ekala la Bosebelet-
si ba Sechaba le
qalile tSebetso ea
ho theha tataiso e
tla sireletsa basebetsi khah-
lanong le tlhekefetso, khat-
ello le tlhekefetso ea mota-
bo mesebetsing, ka sepheo
sa ho netefatsa hore baseb-
etsi ba phetha mesebetsi ea
bona tikolohong e sireletse-
hileng, e nang le toka le e
hlomphang seriti sa motho.

Mohato ona o tla thusa
ho matlafatsa tSireletso ea
basebetsi, ho hlakisa mek-
hoa ea ho tlaleha tihekefet-
so le ho netefatsa hore ho
ba le mehato e lokelang ho
nkuoa khahlanong le ba tlol-
ang litokelo tsa basebetsi.

TSebetso ena e kenye-
lelitsoe thupelong ea mat-
satsi a mane ea komiti ea
Lekala la Bosebeletsi ba
Sechaba mabapi le Tumel-
lano ea bo-190 ea Mokhatlo
oa Machaba oa Basebetsi
(ILO), e shebaneng le ho
felisa tlhekefetso le khatello
lefatS8eng la mesebetsi.

Mongoli e Moholo
Lekaleng la Bosebeletsi
ba Sechaba, ‘Makhoabane
Ledimo, o itse ho thehoa
ha tataiso ena ho bohlokoa
ho netefatsa hore basebetsi
ba sirelelitsoe mefuteng e
fapakaneng ea tlhekefetso
e etsahalang libakeng tsa
mosebetsi. A re komiti e na
le boikarabello ba ho nete-
fatsa hore tataiso e tla hla-
hisoa e arabela ligholotso
tseo basebetsi ba tobanang
le tsona, hape e lumellana
le melao le maemo a mach-
aba a amanang le litokelo
tsa basebetsi.

Ledimo o hlalositse hore
boitlamo ba 'muso ba ho
loantSa tlhekefetso meseb-
etsing bo matlafatsoa ke
tSebelisano-‘moho le ILO
le Letlole la Machaba a Ko-
paneng la Baahi (UNFPA).
A re sepheo ke ho theha li-
baka tsa mosebetsi tseo ho
tsona basebetsi bohle ba
ka phethang mesebetsi ea
bona ka polokeho le seriti,
ntle le ho tSosoa, ho hatel-
loa kapa ho hlekefetsoa.

Lesotho e ananetse Tu-
mellano ea ILO ea ho Fe-
lisa Tlhekefetso le Khat-
ello Mosebetsing ea 2019
(Convention No0.190) ka
Tlhakubele 2023. Tumella-
no ena e ananela tokelo ea
motho e mong le e mong
ea sebetsang ea ho ba le
tikoloho ea mosebetsi e se
nang tlhekefetso le khatello,
ho kenyeletsoa le tlhekefet-
SO0 e amanang le bong.

'Muso o boetse o anane-
tse Tumellano ea Moralo o

Khothaletsang Polokeho le
Bophelo bo Botle Moseb-
etsing ea 2006 (No.187) le
Tumellano ea Likamano tsa
Basebetsi Bosebeletsing ba
Sechaba ea 1978 (No.151),
ka sepheo sa ho matlafatsa
tSireletso ea basebetsi le ho
ntlafatsa likamano tsa bona
le bahiri.

Leha ho le joalo, katleho
ea tataiso ena e tla itSetle-
ha ka hore na e tla kenngoa
tSebetsong joang, basebetsi

ba tsebisoa litokelo tsa bona
hakae le hore na litletlebo
tsa bona li tla sebetsoa ka
toka.

Moemeli oa
ea basebetsi, Mathafeng
Moteuli oa mokhatlo oa
basebetsi oa Faletu, o
itse tlhekefetso le khatello
mesebetsing ke bothata bo
ntseng bo le teng bo hlo-
kang mehato e matla, haho-
lo-holo ea molao, ho sirelet-
sa basebetsi. A bontSa hore
basebetsi ba bang ba ka ip-
humana ba le maemong ao
ho ’ona ba hatelloang kapa
ba sebelisoang hampe ke
bahiri le batho ba maemong
a phahameng mosebetsing.

Moteuli o itse ho bohlokoa
hore melao le tataiso tse tla
etsoa li se ke tsa fella feela
lipampiring, empa li kenng-
oe tSebetsong ka tsela e tla
netefatsa hore litokelo tsa
basebetsi lia hlomphuoa le
hore ba fumana tSireletso
ha ba tobane le tlhekefetso.
O hlalositse hore melao e
hlakileng e ka thusa ho the-
ha likamano tse ntle pakeng
tsa bahiri le basebetsi, moo
ligeto tse amanang le khiro
le tsamaiso ea basebetsi li
etsoang ka toka, ho ipapisit-
soe le melao le bokhoni ba

mekhatlo

motho, eseng litakatso tsa
botho, tSoso kapa khatello.

Moteuli o amohetse mo-
hato oa lekala, a re mekhat-
lo ea basebetsi e ikemiseli-
tse ho sebelisana le 'muso
ho loantSa tlhekefetso ea
motabo le mefuta e meng
ea khatello mosebetsing.
O kopile hore ha tataiso e
phethetsoe, e phatlalatsoe
le ho tsebisoa basebetsi le
litsi tsohle tse amehang e
le hore basebetsi ba tsebe

litokelo tsa bona, mekhoa
ea ho tlaleha tlhekefetso le
mehato e ka nkuoang khah-
lanong le ba tlolang melao.

A re basebetsi ba tSoane-
loa ke ho sebetsa tikolo-
hong e sireletsehileng, e
nang le toka le tlhompho,
ntle le ho tSaba ho lahlehe-
loa ke mesebetsi ea bona
ka lebaka la ho hana liketso
tse sa lokang kapa ho tlale-
ha tlhekefetso.

Ka lehlakoreng le leng,
Motlatsi oa Moemeli oa UN-
FPA, Mot'selisi Phakisi, o
itse ho sebetsana le tlhek-
efetso e amanang le bong
le tlhekefetso ea motabo
ho hloka tSebelisano-’'moho
pakeng tsa 'muso le litsi tse
fapakaneng. A re tlhahlo-
bo le ntlafatso ea tataiso li
lokela ho shebana le mae-
mo a sebele ao basebetsi
ba tobanang le ’ona letsatsi
le letsatsi, ho netefatsa hore
maano a sireletsa basebet-
si maemong ‘ohle, ho tloha
ho ba maemong a tlase ho
isa ho ba maemong a pha-
hameng a boetapele.

Phakisi o hlalositse hore
tlhekefetso le khatello i
ka ama bophelo ba kelello
ba basebetsi, tsa fokotsa
boitSoaro bo botle moseb-

Basebetsi ba tla sireletsoa

etsing le tlhahiso, ‘'me qetel-
long tsa ama boleng ba litSe-
beletso tse fuoang sechaba.
O hatelletse bohlokoa ba ho
ba le maano a hlakileng a
thibelang tlhekefetso, ham-
moho le mekhoa e sire-
letsehileng eo basebetsi ba
ka e sebelisang ho tlaleha
liketsahalo ntle le ho tSaba
ho hlorisoa kapa ho nkeloa
mehato ka lebaka la litlale-
ho tsa bona.

Moemeli oa ILO, Ida Tsit-

si Chimedza, o itse ho fe-
lisa tlhekefetso le khatello
ke karolo ea bohlokoa ea
mosebetsi oa mokhatlo ona
oa ho khothaletsa mesebet-
si e hlomphehang le e nang
le seriti bakeng sa bohle.
O boletse hore Lesotho ke
naha ea pele e ananetseng
Tumellano ea bo-190 ea
ILO, e tsamaeang le khotha-
letso ea bo-206, tseo ham-
moho li fanang ka moralo oa
ho sebetsana le tlhekefetso

le khatello mesebetsing.

Ho latela likhakanyo tsa
ILO, motho a le mong ho
ba bahlano lefatSeng o kile
a hlaheloa ke tlhekefetso
kapa khatello mosebetsing.
Chimedza o itse tlheke-
fetso ea kelello ke e 'ngoe
ea mefuta e atileng haholo,
athe basali bona ba angoa
haholo ke mefuta e itseng
ea tlhekefetso, haholo-holo
tihekefetso ea motabo.

A re liketso tsena ha i

ame feela bophelo bo botle
le seriti sa basebetsi, empa
li boetse li fokotsa tlhahiso,
li senya tSebelisano-'moho
le ho fokolisa tSepo pakeng
tsa basebetsi le bahiri.

Mofumahali Chimedza o
hatelletse hore ho felisa tl-
hekefetso mesebetsing ho
hloka hore melao le maano
li tSehetsoe ke tSebetso e
matla, boikarabello le boi-
kemisetso ba litsi tsohle tse
amehang.

Letsolo le thakhotsoe

Nthabeleng Seitlheko

ekala la Boph-
elo seterekeng
sa Botha-Bothe
le ikemiselitse
ho enta bana ba ka bang
39 363 letSolong la libeke
tse peli la ente ea mase-
lese le rubella, le thakho-
hileng ka la 13 Mphalane
ho fihlela la 23 Mphalane
monongoaha.

Mooki ea ka sehloohong
oa bophelo bo botle ba
sechaba seterekeng sa
Botha-Bothe, Mabusane
Ratikoane, o re palo ena
e emela bana ba ngolisit-
seng likolong tse ngolisit-
soeng ka molao, empa e
ka nyoloha kaha let3olo
lena le boetse le habile
bana ba sa keneng se-
kolo. O hlalositse hore
letSolo lena le reretsoe
ho fa bana ba lilemo i
9 ho isa ho tse 15 ente
ea maselese le rubella,
hammoho le tlatsetso ea
‘vithamine A’.

Ho sa le joalo, bana ba
ka bang 23 208 ba lilemo
li 6 ho isa ho tse 12 ba
lebelletsoe ho fuoa mat-
lapa a ‘Albendazole’ bak-
eng sa ho phekola liboko
tsa ka maleng. “Ena ke
palo e hakanyetsoang ea
bana bao re lakatsang ho
ba fihlela ka ente le ‘vith-
amine A'. Ha e le bana ba
tla fuoa matlapa, ba lile-
mo li 6 hoisa ho tse 12 ba

.*#Qj‘:.i'ff,!ﬁ
ka ba 23 208,” ho boletse
Ratikoane.

O re letSolo lena le
ntse le tsoela pele hantle
ho tloha ha ente e qala,
leha ho ntse ho e-na le
batsoali ba sa utloisis-
eng bohlokoa ba ho enta
bana, haholo-holo ka
lebaka la ho ghoma ha
maselese seterekeng.

Ratikoane o hlalositse
hore basebetsi ba boph-
elo bo botle ba ile ba gala
mosebetsi ka morao ho
nako letsatsing la pele,
ka lebaka la mathata a
lipalangoang. Leha ho le
joalo, mosebetsi o ile oa
ntlafala ka Labobeli ha
linlopha li khona ho gala
mesebetsi ea tsona peja-
na.

Nakong ea ketelo se-
kolong se seng moo
letSolo lena le neng le
tsoela pele ka Labobeli,
litichere li bontSitse ngon-
goreho ka bana ba ban-
gata ba tlileng sekolong
ba se na libukana tsa
bona tsa sepetlele. A re
boemo bona bo thatafall-
etsa basebetsi ho nete-
fatsa hore na batsoali ba
fane ka tumello ea hore
bana ba bona ba entoe.

O bontSitse hore ho
tla etsoa lipatlisiso tse
ling ho fumana hore na
ho bile le ho se utloane,
kapa ho se fetisoe ha
melaetsa hantle pakeng
tsa sekolo le batsoali, e
le ho netefatsa hore bana
bohle ba tSoanelehang
ba fihleloa le ho sirelet-

5&; %
soa khahlanong le mase-
lese le rubella. Ho sa le
joalo, bana ba sekolong

la. Baoki ba bile le bana
ka liphaposing tsa bona

ha nakoana ho ba beha
leihlo, ho netefatsa hore
ha ho na liphetoho tse

ha setereke se ntse se
tsoela pele ho arabela ho
ghomeng ha maselese
ho tlalehiloeng bekeng e
fetileng.

Ho latela litaba tse fa-
noeng ke setereke, ha ho
le ea mong oa bana ba
anngoeng ke lefu lena,
ea bileng le mathata a te-
bileng a bophelo kapa ea
hlokahetseng ka lebaka
la maselese.

LetSolo la ente ea
maselese le rubella le re-
retsoe ho sireletsa bana
khahlanong le mafu ana
a tSoaetsanoang le ho
fokotsa menyetla ea hore
ba be le mathata a te-
bileng a bophelo.

Tlatsetso ea ‘vithamine
A le eona e fanoa e le
karolo ea letSolo lena, ha
matlapa a ‘Albendazole’
a fuoa bana ba tSoanele-
hang ho phekola tSoaetso
ea liboko tsa ka maleng.

Batsoali le bahlokomeli
ba khothaletsoa ho se-
belisana le basebetsi ba

seo ba bontSitse thabo
ea ho fumana litSebeletso
tsa bophelo bo botle, ho
kenyeletsa tlatsetso ea
‘vithamine A’ le matlapa a
‘Albendazole’.

Ho ne ho tletse thabo
ka liphaposing ha bana
ba fuoa matlapa, ba a
hlafuna le ho a metsa. Ba
bang ba ne ba bile ba ah-
lamisa melomo ho bontSa
baoki hore ba se ba noele
meriana ea bona.

Leha ho le joalo, thabo
e ile ea fokotseha ha ho
fihla nako ea ho entoa.
Bana ba bang ba tSabang
linalete ba ile ba lla,
eaba baoki ba ba tseli-
sa le ho ba khothatsa ka
hore ente e tla ba utloisa
bohloko bo fokolang fee-

hlokang tlhokomelo pele
ba khutlela mesebetsing
ea bona ea sekolo.
LetSolo lena le lebel-
letsoe ho fela ka la 23
Mphalane monongoaha,

bophelo bo botle le likolo
ho netefatsa hore bana
ba tSoanelehang ba fihle-
loa ke litSebeletso tsena
tsa bohlokoa tsa bophelo
bo botle.

‘Molai oa batho Fobane khotla

Nthabeleng Seitlheko

olisana Se-
koala (50) oa
Ha ’Mathata,
Maputsoe e
mong oa babelaelloa ba li-
polao tsa batho ba bahlano
Fobane Ha Tumo, o ile a

potlakisetsoa lekhotleng la
'Maseterata Leribe moo a
baletsoeng liqoso ka la 13
Mphalane monongoaha.
Ha balloa ligoso tse
tSeletseng ho thoe eena ka
maikemisetso le morero o
kopanetsoeng le ba bang
(ba e-s’o tSoaroe) ka la 20
‘Mesa 2024, o ile a hlasela
lelapa la 'Mamoru Nalane
Fobane Ha Tumo e le bo-
siu. Qoso e re eena le ba
bang ka morero o kopa-
nentsoeng ba ile ba raha,
ba otla, ba thunya le ho
chesa litopo tsa batho ba
latelang 'Mamoru Nalane,
Pontso Nalane, Bokang
Molise le ba bang ba ba-
beli. Qoso ea botSelela ke
hore ba ile ba senya likoloi
tse 'ne tsa 'Mamoru Nalane
ba li chesa lore!
‘Maseterata o ile a bolel-
la moqosuoa hore o na le
tokelo ea ho ipatlela beile
Lekhotleng le Phahameng
le ho ipatlela 'muelli kapa
ho batla 'muelli oa 'muso
haeba a se na chelate ho
tla mo kopela beile. Mo-
qosuoa o tla hlaha khotla
hape ka la 27 Mphalane
monongoaha
Litaba tsena li latela hore
Naha ea Afrika Boroa e
nehelane ka 'melaelloa lip-
olaong tse sehloho tsa Fo-
bane, Ha Tumo, Leribe, tse
ileng tsa etsahala ka 'Mesa
selemong sa 2024, ho Se-
polesa sa Lesotho.
Nehelano ena e bile leli-
bohong la Maseru ka la
13 Mphalane, moo Super-
intendent Moeletsi Mafat-
le, ho tsoa Sepoleseng sa

Lesotho, a supileng hore
Molisana Sekoala, eo e
leng 'melaelloa, ke mon-
na ea lilemo li 50, oa Ha
‘Mathata, Maputsoe. A re
o ile a tSoaroa ke Sepole-
sa sa Afrika Boroa, moo
a neng a se a phela teng
kamor’a lilemo tse peli Se-
polesa sa Lesotho se ntse
se ‘'matla.

Superintendent Moeletsi

a totobatsa hore Sepolesa
sa Lesotho se ile sa itlo-
la matjato sa etsa mehato
le methati e nepahetseng,
hore Sepolesa sa Afrika
Boroa se tle se nehelane
ka eena, kaha a ntse a be-

laelloa, makhotla a e-s’o ik-
hotsofatse ka eena.

Ho feta mona, Superin-
tendent Moeletsi a hlalosa
hore nyeoe ena e ntse e
sebetsoa ke Sepolesa sa
Leribe, moo ’'melaelloa a
belaelloang lipolaong tse
‘'maloa, ho kenyeletsa ho
thunngoa ha basali ba ba-
beli, moo e mong e neng e
le moimana. A re ho nehel-

-

ana ka 'melaelloa enoa ke
sesupo sa hore lipatlisiso
tsa sepolesa li se li pheth-
etsoe.

Ho sa le joalo, Raliphat-
lalatso oa Sepolesa sa
Lesotho, Senior Superin-

tendent Thabo Mohai, o
supile hore tSebelisano le
Sepolesa sa Afrika Boroa e
bapetse karolo e kholo, ho
netefatsa hore 'melaelloa o
kena kahar’a naha ho toba-
na le ligoso tsa hae.

SSP Mohai o boletse
hore phapanyetsano ena
ke sethala sa makhotla a
molao ho abela malapa a
amehileng toka, esitana le

e

ho netefatsa kapa ho ikhot-
sofatsa kapele ho molao
hore na ebe monna enoa o
fela a le molato.

Ha a tsoela pele, o su-
pile hore sepolesa se ntse
se boetse se tsoelapele ho

batlana le ba bang ba be-
laelloang ketsahalong ena.
Are leha ho hlahelletse ba-
belaelloa ba itseng, pelaelo
ke hore ba 'maloa.

Ka lehlakoreng le leng,
'Muelli oa Moqosuoa, Adv.
Pelele Ntori, o bontSitse
hore o malala-a-laotsoe ho
thakela nyeoe ena, kaha
e se e tla nolofala hobane
moqgosuoa a se a le ka-
har’a naha. A hlalosa hore
ke boikarabello ba babuelli
ho eletsa babelaelloa hore
ba se gele ho leoto ha ba
tiametsoe ke liqoso.

Adv. Ntori o re leha toka e
lokela ho ajoa, Litokelo tsa
Mantlha tsa Botho li ntse
li lokela ho hlomphuoa. A
hlalosa hore a mang a ma-
baka a entseng hore moqo-
suoa a balehe ke tSabo ea
ho khakhathoa ke Sepole-
sa sa Lesotho.

A boela a ipiletsa ho se-
polesa le sechaba ho ela
hloko molao o tsamai-
sang litaba tsena, ekaba
phatlalatso ea litaba tsa
lekunutu tsa babelaelloa
kapa tSoaro ea bona, eo a
reng e bonahala e sa ata-
meloe ka hlokolosi.

A phethela ka hore ke
hona ba sa il'o seka-seka
litaba ka botlalo le moqo-
suoa, ho fumana tsela ea
hore na o amohela molato
kapa che. A supa hore ha-
joale, ba fa molao sebaka.

Tona-Kholo o nyelisa paramenente-Sehlabaka

Nthabeleng Seitlheko

oetapele oa
Mpulule  Polit-
ical Summit,
Edwin Se-
hlabaka, o re ho lofa ha
maparamente  mosebets-
ing, ho buletsoe kheea ke
Mohlomphehi  Tona-Kho-
lo, Samuel Ntsokoane
Matekane, kaha a ena le
makhetlo a 48 ao a bileng
paramenteng ka ona e sa
le puso e theoa lilemong tse
‘ne.

Tsena li hlahelletse puisa-
nong le Koranta ena, ka la
14 Mphalane monongoaha,
moo a hlalositseng hore
ho ea ka temana 87(1)
ea molao oa motheo, Tona
-Kholo e tla sebetsa ka
matla ao e a filoeng, ha
Lekhotla la Matona le tla
ikarabella paramenteng ho
ea ka temana ea 88(2) Ka
masakaneng . ‘Me ho latela
molaoana oa tsamaiso oa
paramente oa temana ea 27
o hlomathisitsoeng ka 2023,
Labobeli le leng le leng ma-
galo a khoeli, Tona-Kholo o
tlameha ho arabela lipotso
paramenteng.

Oreketsoenaeahosear-
abele lipotso paramenteng
e etsoang ke Tona-Kholo
ke nyeliso ea paramente ho
latela molaoana ea tsamai-
so ea paramente e okhang
matla ho temana ea 27 ea
molao oa motheo.

O re Tona-Kholo ha a ka-
holimo ho paramente o leka-
na le bohle, kaha a kheth-
iloe ke sechaba, o mpa a
filoe matla le bolisa ba tsa-
maiso. Taba ena e etsa hore
ho sebetsa ‘moho ka molao
oa tsamaiso le boikarabello
bokopanetsoeng ke para-

L

mente e be bothata ha e sa
phethahatsoe
O re hona ke ho bula
kheea ha sa hlahelle para-
menteng moo matona a tla
lula a ikarabella ka eena, ha
a sa etse mosebetsi. “Baso-
tho ba nahana hore ha To-
na-Kholo a tla paramenteng
0 ea hobosoa ha arabela li-
potso ho se joalo, o tlangoa
ke mosebetsi le molaoana
oa tsamaiso oa paramente.
O re paramenteng ha se
ntoeng, kaha hona le batho
ba hlomang eka ke ntoeng.
O re ha ho sena motho ea

ka arabeleng litaba tsa tSire-
letso, e etsa sechaba se
hatikeloang le ho hlorisoa
Afrika Boroa ha feela a sa
hlahelle paramenteng ho
kenyeletsa le ho arabela tl-
hokahalo ea mesebetsi.

O re taba tsa bobolu le
khaello ea litlhare e ntse e
tota, e t'o ba bothata, kaha
ho lokela ho fanoe ka li-
tharollo le tabeng tsohle ho
kenyeletsa mafura a likoloi
a hloeleng mekoalaba. O re
Tona-Kholo o tlameha ho tla
ka litharollo, le ho supa tsela
hore sechaba se imolloe.

Bohloeki ba libaka tsa tlholeho ke bothata

Nthabeleng Seitlheko

eha 'Muso oa Le-

sotho o se o ken-

tse tSebetsong

tefiso ea lisente
tse 90 mokotleng ka mong
oa polasitiki, bohlasoa ba
polasitiki bo ntse bo beha
tikoloho, liphoofolo le bo-
hahlauli kotsing, e leng se
matlafatsang pitso ea hore
sechaba se fetole mekhoa
ea sona ea ho sebelisa le
ho lahla polasitiki.

Taba ena e totobalitsoe
letSolong la ho hloekisa ti-
koloho le neng le tSoaretsoe
Serapeng sa Naha sa TSe-
hlanyane ka la 9 Mphalane
monongoaha , moo Lekala
la Tikoloho le Meru le ipilelit-
seng ho sechaba sa Leribe
ho qoba bohlasoa ba polasi-
tiki le ho nka boikarabello ba
ho baballa matlotlo a tlhole-
ho a naha.

Tefiso ea polasitiki e the-
hiloe tlas'a Melaoana ea
Tikoloho ea 2022. Ho late-
la Pokello ea Lekhetho Le-
sotho (RSL), tefiso ena ke
lisente tse 90 mokotleng ka
mong oa polasitiki o fuoang
moreki sebakeng sa theki-
SO.

Letona la Tikoloho le
Meru, Mohlomphehi Tha-
bo Mofosi, le re libaka tse
lithabeng ke moo sechaba
se phelang teng, hape li na
le matlotlo a tlholeho a ho-
helang bahahlauli. Ka hona,
o khothalelitse sechaba ho
goba bohlasoa ba polasiti-
ki le ho baballa tikoloho ea
habo sona.

O boetse a supa hore
mehlape e fumanehang li-
bakeng tse lithabeng ke ea
boleng bo holimo, ka hona e
lokela ho sireletsoa khahla-
nong le likotsi tse bakoang
ke polasitiki. O hlalositse
hore ha liphoofolo li ja po-
lasitiki, li ka kula kapa tsa
shoa.

Ho sa le joalo, Mofosi o
itse polasitiki ke sehlahisoa
se nkang nako e telele se
sa bole, ka hona se ka lula
tikolohong nako e telele, sa
baka tSilafalo le ho beha
bophelo ba batho le liphoo-
folo kotsing.

O boletse hore 'muso o
se o nkile mehato ea ho
ikamahanya le meoloane e
sireletsang matlotlo a tlhole-
ho, ka sepheo sa ho nete-
fatsa hore tikoloho e lula e
hloekile e bile e sireletse-
hile. “Ha lithaba le lirapa tsa
naha li hloekile, batho, lime-
la le liphoofolo li tla hema
moea o hloekileng o fanang
ka bophelo,” a rialo.

O itse bahahlauli ba tla
tsoela pele ho etela Leso-
tho ha naha e hloekile, ‘'me
sena se ka thusa secha-
ba ho fumana menyetla ea

boipheliso le ho kenya let-
soho ntlafatsong ea moruo
oa naha.

Mofosi o itse polasitiki,
pampiri le libotlolo ha lia
lokela ho nkoa e le litSila
feela, empa li ka bokelloa le
ho sebelisoa hape ho hla-
hisa chelete, e leng se ka
thusang malapa le moruo
oa naha.

O khothalelitse lekala
ho matlafatsa thuto e thu-
sang sechaba ho utloisi-
sa bohlokoa ba ho boloka
tikoloho e hloekile, le ho

sebelisa litSila tse ka se-
belisoang hape ho theha
menyetla ea boipheliso.

Ea tSoereng molepo
Ofising ea  Motsamai-
si Lefapheng la Tikoloho,
Qonggong Hoohlo, o bole-
tse hore Serapa sa Naha sa
TSehlanyane le sa Bokong
ke lirapa tse tummeng ka ho
hohela bahahlauli ka leba-
ka la matlotlo a tlholeho ao
li nang le ’ona, a fanang ka
menyetla ea ho boha botle
ba naha le ho ithabisa.

O hlalositse hore litha-

ba tse pota-potileng Sera-
pa sa TSehlanyane li na le
mehloli ea metsi, e leng se
bontSang bohlokoa ba ho
baballa tikoloho ena. O itse
lirapa tsena li kenya letsoho
moruong oa naha, haho-
lo-holo kaha Lesotho le ip-
helisa ka ho rekisetsa Afrika
Boroa metsi. Ka lebaka leo,
o khothalelitse sechaba ho
nka bohato ba ho sireletsa
libaka tsena khahlanong le
tSilafalo.

Ntle ho moo, o bole-
tse hore serapa sena se
bohlokoa, kaha se na le
limela tse sebelisoang e
le meriana hammoho le

liphoofolo tse fapakaneng.
Ka lebaka lena, Lekala la
Tikoloho le Meru, hammo-
ho le sechaba sa tikoloho
€o, li kopane letSolong lena
ho nka khato e lebisang pa-
ballong ea tikoloho.

O itse ke boikarabello ba
motho e mong le e mong ho
baballa tikoloho molemong
oa meloko e tlang, hape ho
bohlokoa ho ruta bana ho
boloka tikoloho e hloekile ka

linako tsohle.

Motlatsi oa Mongoli oa
Lekala la Tikoloho le Meru
Apesi Ratsele, o itse littam-
orao tsa polasitiki tikolo-
hong ke bothata bo boholo,
haholo-holo kaha e ka bo-
laea liphoofolo.

O boletse hore ho sire-
letsa tikoloho ha hoa loke-
la ho fella feela ka ho etsa
melao le maano, empa
ho lokela ho bonahala ka
liketso tse tlisang phetoho.
O totobalitse bohlokoa ba
ho matlafatsa thuto e ru-
tang sechaba ka mekhoa e
nepahetseng ea ho boloka
tikoloho e hloekile.

O itse sechaba se loke-
la ho ba le tsebo e phara-
letseng mabapi le hore na
litSila li bokelloa joang, i
ghalloa hokae le hore na li
ka laoloa joang ho fokotsa
bohlasoa bo fumanehang
lirapeng tsa Bokong le TSe-
hlanyane.

‘MatSilo Motlalepula, o
itse Serapa sa TSehlanya-
ne se hohela bahahlauli ba
tsoang kahare le kantle ho

naha, 'me sena se thusa ba-
tho ba bangata ho fumana
lekeno la chelete. O hlalos-
itse hore bahahlauli ba se-
belisa lisebelisoa tsa baahi,
ho kenyeletsa ho palama li-
pere, e leng se thusang ma-
lapa ho iphelisa.

O khothalelitse bahahlauli
ho goba ho lahlela polasiti-
ki le lithole libakeng tse sa
lokelang, kaha bohlasoa bo
ka senya botle ba tlholeho
le ho fokotsa botle ba libaka
tseo ba etelang ho tsona.

O boetse a ipiletsa ho
Lekala la Tikoloho le Meru
ho fa sechaba lisebelisoa
tsa ho bokella polasitiki le

lithole, hammoho le ho fana
ka thuto e nepahetseng e
tla thusa baahi ho utloisisa
bohlokoa ba ho baballa ti-
koloho.

Tefiso ea lisente tse 90
mokotleng ka mong oa po-
lasitiki e reretsoe ho etsa
hore bareki ba nahane ka
tSebeliso ea mekotla ena le
ho khothaletsa tSebeliso ea
mekotla e ka sebelisoang
khafetsa.

Bacha

TSeliso Thakholi

ookameli oa
Deanary ea
Maria Mofuma-
hali oa Fatima,
Fr. 'Muso Bernard Matso-
so OMI, o fetisitse liteboho
tsa hae tse khethehileng
ho bacha ba Tikoloho e
Kholo ea Maseru ba neng
ba khobokane ka bonga-
ta bo hlollang, thapelong
ea Rasari e Halalelang e
neng e tSoaretsoe Sefikeng
sa Mofumahali oa Fatima,
Ha Ramabanta, ka la 10
Mphalane monongoaha.

Fr. Matsoso o boletse hore
o thabisitsoe haholo ke lipa-
lo tse phahameng tsa ba-
cha ba tlileng thapelong ea
Rosari e Halalelang le bon-
gata ba likolo tsa mathomo
le tse phahameng. O hlalos-
itse hore bacha ha ba se ba
khutlile Fatima, batho ba tla
ba botsa lipotso tsa hore na
ke bo mang, ba tsoa ho kae
le hore na ba khotseng? "Le
tle le re le tsoa sekolong
sa boinahano ka bophelo
ba Jesu Kriste, 'me le re le
khotSe mohau oa Morena
Molimo hobane ke Sakra-
menteng ea Poelano e leng
ea Maipolelo moo re fuma-
nang mohau oa Molimo." O
boletse joalo.

A re Sakramente ea Pako
ke bophelo le mohloli oa
khalalelo ea rona. A tiisa
hore ke moo mohau oa
Morena Molimo o kollang
hona teng. Sakramente ena
e boetse e hlalosoa e le eo
batho ba sitetsoeng Morena
Molimo, ba kopang tSoare-
lo ho Eena ka eona ka me-
khoa e mengata e leng ea
ho kopa mohau lekunutung
le Eena, kapa ho sebelisa

Se

ng sa

bahlanka ba Morena Mo-
limo e leng baprista, kaha
ba eme lebitsong la Morena
Jesu Kriste lefatSeng.

LitSebeletso tsa letsat-
si li ne li eteletsoe pele ke
likolo tse fapakaneng ka
tSebelisano 'moho le me-
khatlo ea bacha. Athe Se-
hlabelo se Halalelang sa
'Missa se neng se koala
litSebeletso tsa letsatsi leo
se ne se eteletsoe pele ke
Mobabatsehi Tlali Gerard
Lerotholi OMI a tlatsitose ke
baprista ba bangata le badi-
akone.

Mobabatsehi h'a leleke-
la litSebeletso tsena o itse
"Molimo ona le rona 'me a
ke a re thuse ho utloisisa
hore re na le 'm'a rona ea
re ratang le hore baballa." O
boletse hore ho tla Fatima
leetong la thapelo, ke moo
re tli'o nchafatsa lipallo tsa
rona tsa hlatsuo le ho tla
fumana matla a macha. Ka
hona haele mona ba se ba
ile ba fuoa tokollo ea libe tsa
bona ha hona ntho e ba sa-
letseng.

"Ha re hooeng ho Molimo
hore re thabile re hlako-
tse libe tsa rona, 'me lipelo
tsa rona li loketse hore i
amohele morena!"

—-.____—,‘._-_______: —- —

s

A ria-

lo. H'a fana ka khothatso
Mobabatsehi o itse bacha
ba itumelle ho hobosoa le
ho sonngoa ka lebaka la
lebitso la Morena oa rona
Jesu Kriste. A re bocheng
ha ho luloe ka bosafeleng
empa ho oa fetoa, 'me ba
bo sebelise hantle ka ho
ikamahanya le Maria Movi-
rigo ka linako tsohle.

A ba hlokomelisa hore
mosebetsi oa Morena Mo-
limo oo ba o rometsoeng
lefatdeng ha o phethoe
ha bonolo ntle le grasia e
tsoang ho Morena Molimo
e le mong'a bophelo. A ba
kopa ho talima 'm'a rona
Maria Movirigo ka makha-
bane a hae a kang a bohloe-
ki le lerato la hae, 'me ba
ithute ho rapela thapelo ea
Rosari e Halalelang kameh-
la le ho hlompha Jesu Kriste
ka eena. A getella ka ho ba
kopa ho rapella ba sa kha-
otse malapa a bo bona le
lefatSe lena le aparetsoeng
ke lintoa, lipolaeano le mef-
ere-fere e saeng moriting.

Ho sa le joalo, bacha ba
litikoloho tse ling tse tharo
le bona ba bile thapelong
ea Rosari e Halalelang li-
tikolong tsa habo bona ka
letsatsi le tSoanang.

Isaia 45:1.4-6
Pesalema 95

Matheus 22:15-21

Khothatso

|

ore re tle re utloisise hantle evangeli ea kajeno, re tSoane-
tse ho tseba boemo ba lipolotiki tsa Palestina mehleng ea
Jesu. Palestina e ne e sa ipuse ka nako eo, empa e ne e
busoa ke Ma-Roma. E ne e le koloni ea Rome, ‘me hoa
utloahala e ne e rata ho itokolla jokong ena. Jesu eo batho ba bang
ba neng ba mo nka e le Messia ea tsoang ho Morena Molimo, o n'a
bua khafetsa ka ‘muso oa Ntat'ae, ‘muso oa maholimo, empa o n'a
latola hore ‘muso oa hae ke oa lefatSe lena.

Bafarisi, ba neng ba sa rate Jesu ‘me ba neng ba rerile ho mo
timetsa, ba mo botsa potso ena e thata, ba re: “Ak’u re bolelle, na
uena u hopola joang? Na ho lumelletsoe ho ntSetsa Cesare khafa
kapa che?” Ba ne ba khethile potso ea bona hantle ‘me ba ne ba e
behile ka bohlale, hore joang kapa joang karabo ea hae e mo lihele
matsohong a sehlopha sena kapa sane sa lira tsa hae.

Efela Bafarisi ba ne ba nahana, hore: Haeba a ka araba ka ho re:
“Che, le se ke la ntSa khafa ea bo-ralikoloni.” Re tla mo qosa ‘mu-
song oa Rome ka hore o rata ho phethola ‘muso; ‘me haeba a ka re
“E, nt8ang khafa ena”, teng re tla mo qosa, ka hore ha a rate naha
ea habo rona le hore re iupuse.

Ka ho tseba bokhopo ba Bafarisi le leraba leo ba hopotseng ho mo
tS8oasa ka lona. Jesu a gala ka ho re: “Le ntekela’ng, baikakatsi?” ‘Me
a araba ka bohlale potso ea bona, a re: "Nehang Cesare tseo e leng
tsa hae le Molimo tseo e leng tsa hae.”

Leha re belaela ka moea o mobe oa Bafarisi ba neng ba rata ho
tSoara Jesu ka lipolelo tsa hae, re tSoanetse ho ba leboha, hobane
ka potso ea bona re behiloe leseling tabeng e latelang e thata ka
boeona. Motho, o bopetsoe bophelo ba sa feleng bo lehlohonolo ba
leholimo, ke setho sa ‘muso oa lefatSe. Joale a ka sebeletse marena
a mabeli: oa leholimo le oa lefatSe? Na litSoanelo tsa hae mabapi le
‘muso oa leholimo ha li na ho loant$ana le litSoanelo tsa hae mabapi
le ‘muso oa lefatSe?

Karabo ea Jesu e otlolohile ‘me e hlakile: “Nehang Cesare tseo
e leng tsa hae le Molimo tseo e leng tsa hae.” Ka mantsoe ana,
Jesu o ne a supa hore litokelo le litSoanelo tsa ‘muso oa lefatSe ha
li lokele ho tSoana le tsa ‘muso oa leholimo, hobane ho hlonepha
le ho mamela babusi ba sechaba ba behiloeng ka molao, e ntse e
le ho hlonepha le ho mamela Morena Molimo. ‘Muso oa lefatSe o
talima le boiketlo ba motho lefatSeng, haholo-holo boiketlo ba ‘mele
oa hae. ‘Muso oa leholimo o talima le boiketlo bo sa feleng ba motho
leholimong.

Empa ere kaha bophelo ba rona mona lefatS8eng ke boitokisetso
ba bophelo bo sa feleng ba leholimo, ‘me re sitoa ho arola ‘mele ho
moea oa motho, tSebelisano e makhethe e lokela ho ba teng pakeng
tsa ‘muso o felang oa lefatSe le ‘muso o sa feleng oa leholimo, o seng
o qalile lefatSeng Kerekeng ea Morena Molimo. TSebelisano ena e
lokela ho ba teng litabeng tse amanang le ‘mele le moea tse kang
kholiso ea bana, kapa ho hlongoa ha malapa a macha ka lenyalo.

Joale, motho eo e leng setho sa sechaba mona lefatSeng le setho
sa ‘muso oa leholimo, o na le litSoanelo tsa mefuta e ‘meli tse sa
loantSaneng, hobane ho rata le ho sebeletsa naha ea habo rona ke
karolo ea litSoanelo tsa rona mabapi le Morena Molimo.

LitSoanelo tsa rona mabapi le Morena Molimo ke ho ba litho tse
tSepahalang tsa Kereke e leng ‘muso oa Molimo lefatSeng o re isang
‘musong o sa feleng oa leholimo. LitSoanelo tsena re li hlalosetsoa
khafetsa; li akaretsoa melaong ea Molimo le thutong ea Jesu Kriste
eo re e fumanang evangeling.

LitSoanelo tsa rona mabapi le ‘muso oa lefatSe, ke ho mamela
melao e lokileng ea oona, ho ntSa khafa e lokileng le ho kenya let-
soho mesebetsing eohle ea oona e hlokahalang bakeng la molemo
oa bohle, haholo ka ho khetha batsamaisi ba lokileng ba sechaba.

Mohlomong re busoa ke batho bao re sa ba utloisiseng, ba re tla-
mang ka melao eo re sa e rateng. Leha ho le joalo, re tSoanetse ho
ba mamela le ho mamela melao e behiloeng ke bona, le ho ntsa likh-
afa tse behiloeng ka melao ena e sa loantSane le molao oa Morena
Molimo.

Ha Jesu a re: “Nehang Molimo tseo e leng tsa Molimo,”o re ho-
potsa hore Morena Molimo o re bopile ka ho re tSoantSa le eena. Re
litSontSo tsa Morena Molimo, joale re ba hae. Re tSoanetse ho inehe-
la ho eena ka ho tlala, hobane re litSontSo tsa hae, re bopetsoe eena.

Ba tsoarela bacha lipapali

TSeliso Thakholi

le ho thophothetsa
lerato la papapli ea
Senuka le ho tso-
ma talenta kahare
ho bacha, libapali tsa me-
hleng tsa papali ea Senuka
li ile tsa tSoarela bacha ba
lilemo li ka tlase ho 20 ba
tikoloho ea Khubetsoana
lipapali tsa matsatsi a ma-
beli, tse bileng holong ea
Khubetsoana, Berea, ka la
10 ho isa la 11 Mphalane
monongoaha.

Puisanong le Koranta ena
e mong oa baemeli ba liba-
papli tsa mehleng Prince
Malebo, o itse e le libapali
tse bapetseng papali ea Se-
nuka nako e telele liking e
kholo, ba bone ho hlokaha-
la hore ba bokeletse bacha
‘moho ho tla ba thekela ka
malebela mabapi le papali
ea Senuka.

A re papali ea Senuka ke
mokhoa o bobebe oo ba o
sebelisang ho fetisa thuto
le melaetsa ka nako e le
‘ngoe, ba ntse ba khathol-
la ‘mele le kelello. A re e
boetse ke mokhoa o mong
oa bohlokoa oa ho kenya
lerato la papali ea Senuka

bacheng.

A re papali ea Senuka ho
tloaelehile hore e bapaloa
ke batho ba baholo fee-
la, e be ba bacha ba salla
morao, ke ka hoo ba kheth-
ileng hore ba tli'o hlahlella
bacha ka litsebo mabapi le
papali ea Senuka, e le hore
le bona ba be le lerato la
Senuka le ho ba thusa ho
ithehela lihlopha tsa ba lile-

mo li tlase.

A re mohato ona oo bao
nkileng o tli'o thusa bana
ho ba tlosa linthong tse ka
bang kotsi bophelong ba
bona. “E kholo ka ho fetisisa
ke hore li tli'o ba thusa ho
lula ba phetse hantle ‘me-
leng le kellellong le ho ba
le likelello tse bulehileng tse
tla tseba ho nahana ka tsela
e nepahetseng.”

A re sena se tla kenya
leseli la bohlokoa ba pa-
pali ea Senuka kahar’a ti-
koloho ea bona likolong le
metseng moo ba phelang
teng. A re papali ea Senuka
e bohlokoa haholo, kaha e
etsa hore bana ba se iphu-
mane ba kene litabeng tse
sa nepahalang tse kang
botaoa, bosholu le tse ling,
kaha ba tla lula nako boholo

ba inahana ka eona.

A ipiletse ho bohle ho ela
hloko bohlokoa ba papa-
li ea Senuka baneng le ho
ba khothaletsa ho se bapala
llemong tse tlasa. “Senu-
ka ha se papali ea libareng
kapa eo batho ba itlosang
bolutu, empa ke papali
joaloka tse ling. Bothata ke
khaello ea mabala kahare
ho naha.” Ke eena eo.

Papali ea likhomo e tlisa bophelo-Theko

TSeliso Thakholi

orati le motSe-
hetsi e moholo
ea boulelang
lipapali tsa Ses-
otho, Mofumahali ‘MatSepo
Theko o re mefuta e fapa-

kaneng ea lipapali tsa likho-
mo e kang ea ho libeisa le ho
li thapisa hore li etse meka
le mehlolo, ha li ka baballoa
le ho kenyeletsoa har’a li-
papali tsa bohlokoa kahar’a
naha li ka tlisa boipheliso ho
barui ba liphoofolo.
Mofumahali Theko eo e
leng moahi oa Matukeng

tikolohong ea Qeme, o
hlalositse hore o na le lile-
mo tse fetang 15 a thapisa
likhomo tsa liphoofolo le tse
tSehali ho etsa lipapali tse
fapakaneng, tse kang tsa
hore khomo e bothe fatSe a
e palame, a hloelle holima
eona, le ho li beisa le tsa
metse e meng ka sepheo

sa ho leka ho bontSa bana
bohlokoa ba lipapali tsa
habo bona, e le ho ba qo-
bisa hore ba tle ba se ke
ba getella ba nkile tsa habo
bona li se bohlokoa.

A supa hore boholo ba lik-
homo tsa hae o li ruetse ho
etsa lipapali ka ho fapakana
ha tsona, empa haholo-ho-

lo ho natefisa mekete ea
boithabiso ka ho etsa meka
le mehlolo e mengata. O re
Basotho ba lokela ho ela
hloko bohlokoa ba liphoo-
folo hore ha se feela ho i
sebelisetsa ho lema, empa
li ka ba tsoela molemo ka ho
etsa lipapali tse fapakaneng
tse kang tsa ho beisa le
ho etsa menyakoe. “Ba
se khahloe ke lipapali tsa
balichaba feela, tseo boholo
ba tsona li bileng li hlokang
lisebelisoa tse kang thepa le
mabala tse litheko li boima.”
Arialo

A tiisa hore ha hona
bohlokoa ba hore bana ba
Lesotho ba ntse ba ipabo-
la ka lipapali tsa balichaba,
empa ba sa tsebe tsa habo
bona. A thoholetsa litichere
tsa likolo tsa mathomo le tse
phahameng ka ho tSoara
mekete ea bochaba, e leng
moo bana ba rutoang lipa-
pali tsa Sesotho tse kang
mokhibo, moraba-raba, nd-
lamo le tse ling tse ngata.
“Ba rutoe le ka lipapali tsa
likhomo, kaha ke mofuta o
mong o ka kenyang chelete
ka malapeng.” O boletse
joalo a bile a phethela ka
hore Basotho ba falimehe
le ho ela hloko bohlokoa
ba papali ea likhomo, kaha
Naha ea Lesotho e na le
boiphihlelo ho eona.

amor’a ho tete-
koa ke sehlopha
sa naha sa Mo-
rocco e leng At-
las Lions ka phafa ea 2-0
leotong la bobeli la litiholisa-
no tsa Mohope oa AFCON
le ho boela le shasharoa ke
Niger ka 2-1, sehlopha sa

Likuena se theohile hampe
haholo ka linoko tse ‘ne
lethathamong la Mokhat-
lo oa Bolo oa LefatSe le
ntSitsoeng mathoasong a
Mphalane monongoaha.
Lesotho le se le le mae-
mong a bo-150, ha khoeling
e fetileng ea Loetse le ne le
le maemong a bo-145 har’a
linaha tse 211 tsa lefatSe tse
bapalang bolo ea maoto.

Athe boemong ba tikoloho
ea Afrika le thehohile ka se-
noko se le seng, kaha pele
le ne le le boemong ba bo-
45 hajaole le thoehetse ho
46 har’a linaha tse Afrika tse
54 tsa bolo ea maoto.
Tahlehelo ea lipapali tsa
Mohope oa AFCON ke sona
sesosa sa ho theoha ha
Lesotho mathathamong a
lefatSe le Afrika. Naha ea

Lesotho le’a tsubella

Lesotho e maemong a ho
getela lipapaling tsa AFCON
2027 tsa Mokhahlelo oa A
moo e pannoeng le lipoho
tse thata e leng Morocco,
Niger le Gabona. ‘Me e sa-
letsoe ke papali e le ‘ngoe
khahlanong la Atlas Lions
ho ea bapalla habo eona.
Ke lekhetlo la pele Likue-
na e tsubella ka mokhoa o
nyarosang tjena, kamor’a

ho matlafatsa bokoetlisi bo
galileng tSebetso ea ho thu-
sa mokoetlisi oa sehlopha
Monghali Atang Bob Mafo-
so. Mathathamo ana a mae-
mo a linaha a ntSoa kamor’a
likhoeli tse tharo ho ipapisit-
soe le lipapali tsa setsoalle
tsa machaba le mehope
ea machaba e bapetsoeng
khoeli ka ‘ngoe. Mathatha-
mo a mang a hlahlamang
a se a tla phatlalatsoa ka
Pherekhong isao, ‘me a tla
tsoa ho ipapisitsoe le hore
na Likuena e tla bapala
joang papaling ea eona ea
ho qetela le Atlas Lions le
lipapali tse ling tsa macha-
ba tseo e tlang ho libapala
nakong ena ea likhoeli tse
tharo.

Balebelli ba lipapali ba
re ba makalitsoe haholo ke
tSebetso empe ea Likuena e
nyotobelitsng barati ba bolo
lipelo. Ba re sena se etsa-
hala nakong eo ba neng ba
ena le tSepo ea hore e tla
sebetsa hantle, kaha e ne e
sa tsoa matlafatsoa bokoet-
lising ka bakoetlisi ba nang
le boiphihlelo bo boholo
bolong ea maoto.

Ba ipiletsa hore ho ke ho
matlafatsoe haholo mekhoa
eo sehlopha se ikoetlisang
ka ona le ho fumantSoa li-
papali tse ngata haholo tsa
setsoalle.

Lijabatho e ranthanya Matlama

TSeliso Thakholi

Nete ea hore noha ha e

ke e galoa mokoting, e

ile ea boholoa ke lintja

lebaleng la Bambatha,
Maseru, ka la 14 Mphalane
monongoaha, ha bompoli
ba sireletsang Mohope oa
Vodacom e leng Lijabatho
ea Morija e ne etsa khoba,
ka ho ranthanya Matlama le
ho e tlontlolla ka ho e sha-
pa ka phafa e bohloko e 3-1
kapel'a batSehetsi ba eona
ba neng ba tletse lebala
tsoite!

Sehlopha sa Lijabatho se
galileng papali se hlile se
futuha ka matla a maholo,
se ile sa roalla le sa sele
ka ho hlaba lintlha tse tharo
karolong ea pele ea papali
nakong eo mola o kamorao
oa Matlama o neng o sa ile
le sephume sa boroko.

Boholo ba liphoso tse
ileng tsa etso ke mola o ka-
morao oa Matlama ke tso-
na tse ileng tsa e beha ka
moo thakali e fatelang, 'me
Lijabatho ea nesetsa Matla-
ma sefako sa lintlha hoo e
ileng ea atleha ho hlaba
lintlha tse tharo kaofela tse
keneng karolong ea pele
ea papali. Boemo bona bo
ile ba tlisa thabo le morolo
ka lehlakoreng la Lijabatho

hoo e bileng ea bont§a mok-
hoa eona ha e tSoara bolo e
hata e hatooa le ho hlasela
ka matla a maholo.

Karolong ea bobeli ea
papali sehlopha sa Matla-
ma se kene ka lebaleng se
bontSa se tsohile molota, ke
moo mola o kamorao oa Li-
jabatho o ileng oa etsa pho-
so ka ho bapala ka bohlasoa
kahar’a 18yrds e kholo 'me
ba fumana matseliso a ho
hlaba mokoko. Matlama e
neng e sa bapale hantle
joaloka kamehla e ile ea
leka ka matla ho futhaha
ha e geta ho hlaba mokoko,
empa ea bonahala e imet-
soe hona hoo e neng e etsa
liphoso tse ngata tse sa hlo-
kahaleng, haholo moleng
o0 kamorao le bohareng ba
lebala.

Ha papali e se ntse e tlil'o
tla e fela e ile ea bonahala
e batla e khutla ka matla a
maholo, empa letsatsi le ile
la e likella tseleng, e le hona
e ntseng e leka ho futuha.

H'a hlalosa papali ea se-
hlopha sa hae mokoetlisi
Thabile Secker oa Matlama
eo e leng lekhetlo la hae la
pele a lahleheloa ke papali
ho tloha liki e qalile, o itse
sehlopha sa habo se bape-
tse hantle empa ke bona ba
entseng hore ba hlajoe lintl-
ha tse ngata ho latela lipho-
so tse ba neng ba li etsa.

"Empa ke papali ea bolo
e joalo sehlopha se hapa
papali ho latela liphoso tsa
seo se bapalang le sona."
O boletse joalo a bile a tii-
sa hore bosieo ba libapali
tsa hae tse peli e leng Re-
thabile Mokokoane le sethi-
bathibane sa hae Moeketsi,
ha se bona ba entseng hore

ebe sehlopha se lahlehet-
soe ke papali, kaha ba seb-
etsa e le sehlopha e seng ka
bonngoe, 'me ba bileng teng
ba ntse ba entse mosebetsi
ka makhethe.

Haele motlatsi oa mokoet-
lisi oa Lijabatho Tiisetso
Molete o boletse hore ba
thabile haholo haele mona

ba hapile papali ena, empa
h'a thabisoa ke hore ebe ba
hlabiloe ntlha, kaha morero
ke hore ba bapele lipapa-
li tse 'maloa ba e-s’o hla-
joe lintiha. A getella ka ho
bontSa hore tlholo ena eba
file morolo le ho tla ba mat-
lafatsa haholo lipapaling tse
liki.




